
GARIS PANDUAN LESTARI : 

PENGANJURAN AKTIVITI PENANAMAN POKOK 

UNIVERSITI TUN HUSSEIN ONN MALAYSIA 
 

 
1.0 TUJUAN 

 
Garis Panduan Lestari : Penganjuran Aktiviti Penanaman Pokok Universiti Tun Hussein Onn 

Malaysia (UTHM) ini disediakan untuk memberi panduan kepada pihak terlibat di dalam 

penganjuran aktiviti penanaman pokok di Universiti. 

 
2.0 POLISI RUJUKAN 

 
Garis Panduan ini berkuat kuasa dengan merujuk dan tertakluk kepada dokumen berikut : 

 
Jadual 1 : Dokumen dirujuk 

 

 

Nama Dokumen 

Dasar Kelestarian Universiti Tun Hussein Onn Malaysia 

Panduan Penanaman Pokok Teduhan, Jabatan Landskap Negara, Kementerian Perumahan 
Dan Kerajaan Tempatan Malaysia 

Polisi Kelestarian Pengurusan Landskap Universiti Tun Hussein Onn Malaysia 

 
3.0 DEFINISI/TAKRIFAN 

 
Jadual 2 : Istilah/Singkatan umum berserta definisi 

 

 

Istilah/Singkatan Umum Definisi 

BPF Bahagian Pengurusan Fasiliti. 

Jawatankuasa Pengurusan 
Kelestarian Universiti 
(JPKU) 

Jawatankuasa ini diselaraskan oleh Pejabat Kampus Lestari 

(SCO) dan merupakan organisasi yang menguruskan 

penganjuran aktiviti dan program kelestarian disamping 

menambahbaik sistem kelestarian di kampus. 

Penganjur Program Mana-mana Pusat Tanggungjawab (PTj) atau Jawatankuasa 

 yang menganjurkan aktiviti penanaman pokok. 

PPP Pejabat Pembangunan dan Penyenggaraan. 

SCO Pejabat Kampus Lestari. 

 
SDGs 

Sustainable Development Goals/Matlamat Pembangunan 
Mampan. 

 
Rujukan : https://sdgs.un.org/goals 

Universiti Universiti Tun Hussein Onn Malaysia (UTHM). 

 
4.0 LATAR BELAKANG 

 

 
4.1 Matlamat Pembangunan Lestari atau Sustainable Developments Goals (SDGs) 

adalah sebahagian daripada AGENDA 30 yang memupuk elemen kelestarian 

untuk mengatasi pelbagai isu yang dihadapi oleh masyarakat di peringkat 

global. UTHM turut tidak ketinggalan untuk menyokong matlamat tersebut 

khususnya SDG 11 : Bandar dan Masyarakat Mapan, SDG 12 : Penggunaan 

dan Pengeluaran Bertanggungjawab dan SDG 13 : Tindakan Iklim adalah 

matlamat yang menekankan aspek masyarakat mampan dan memastikan cara 

kehidupan yang memberikan kesan minimum kepada pembebasan gas rumah 

hijau. 

 
4.2 Sejajar dengan itu, Malaysia mengambil inisiatif dalam pengurangan 

pembebasan karbon melalui pelaksanaan program seperti Kempen 

Penghijauan Malaysia (2021-2025) di seluruh negara. Pelaksanaan program- 

program seperti ini telah memberikan suntikan semangat dan kesedaran untuk 

menambahbaik ekosistem dan biodiversiti negara. Ianya juga menggalakkan 

penanaman pelbagai jenis pokok kepada segenap lapisan masyarakat, sekali 

gus menyokong komitmen negara untuk mengekalkan litupan kawasan 

berhutan di Malaysia. 

 
4.3 Universiti Tun Hussein Onn Malaysia (UTHM) telah memberikan komitmen 

dalam pelaksanaan pembangunan dan inisiatif kelestarian secara konsisten 

bermula pada tahun 2017. 

https://sdgs.un.org/goals

4.4 Demi menyokong segala perancangan kelestarian, satu dokumen rujukan 

perlu diwujudkan untuk panduan warga Universiti dalam melaksanakan 

program/aktiviti kelestarian di kampus. 

 
4.5 Dasar dan Polisi Kelestarian Universiti Tun Hussein Onn Malaysia telah 

dibangunkan oleh Pejabat Kampus Lestari (SCO) seterusnya telah diluluskan 

oleh Mesyuarat Lembaga Pengarah Universiti (LPU) Bil. 5/2022 pada tarikh 27 

November 2022 yang lalu. 

 
4.6 Polisi Kelestarian Pengurusan Landskap adalah antara polisi yang telah 

diluluskan. Sehubungan itu, Garis Panduan berkaitan perlu diwujudkan bagi 

memastikan setiap komitmen yang dinyatakan dapat dilaksanakan oleh warga 

Universiti dengan berkesan. 

 
4.7 Susulan daripada itu, Pejabat Kampus Lestari (SCO) telah membangunkan 

Garis Panduan Lestari : Penganjuran Aktiviti Penanaman Pokok untuk 

dijadikan sebagai panduan dan rujukan oleh warga Universiti dalam 

merancang, menyelaras, memantau dan melaksanakan program/aktiviti 

penanaman pokok di semua peringkat. 

 
4.8 Penanaman pokok di UTHM adalah inisiatif hijau berimpak tinggi yang 

memfokuskan kepada penanaman semula pokok di kawasan sekitar kampus. 

Ini juga merupakan salah satu kaedah untuk pengurangan karbon (carbon 

reduction) bagi menangani masalah perubahan iklim yang serius setiap tahun. 

Ia adalah selaras dengan visi UTHM untuk menjadi sebuah Universiti teknikal 

global dalam teknologi kelestarian. Oleh itu, UTHM menyokong program yang 

menjurus kepada penanaman pokok atau yang mengintegrasikan aktiviti 

penanaman pokok sebagai sebahagian isi program yang dilaksanakan. Oleh 

yang demikian, Garis Panduan cara penanaman pokok yang terancang di 

UTHM disediakan sebagai rujukan dan panduan bagi memastikan pokok- 

pokok yang ditanam mempunyai daya tahan untuk hidup dan membesar 

dengan baik. 

4.9 Dengan adanya Garis Panduan ini, diharapkan ianya akan dapat 

menggalakkan warga Universiti untuk membudayakan amalan kelestarian di 

kampus seterusnya menjadikan program/aktiviti penanaman pokok dapat 

diselaraskan dan dilaksanakan dengan lebih teratur dan berkesan. 

5.0 OBJEKTIF 

 
5.1 Menyokong Matlamat Pembangunan Lestari (SDGs); 

 
5.2 Memberi panduan kepada warga kampus cara penanaman pokok dengan 

betul; 

 
5.3 Memberi kesedaran kepentingan mewujudkan dan mengekalkan kawasan 

litupan hijau di kampus; 

 
5.4 Mendidik dan meningkatkan tahap kesedaran warga UTHM dalam memulihara 

alam sekitar. 

 
6.0 PROSES PELAKSANAAN 

 
 

6.1 Proses pelaksanaan Garis Panduan ini adalah seperti dinyatakan di dalam 

carta alir kaedah pelaksanaan Garis Panduan (rujuk Rajah 1). 

 
6.2 Garis Panduan ini adalah terpakai ke atas staf, pelajar, pekerja luar dan mana- 

mana PTj atau bahagian PTj yang dipertanggungjawabkan untuk merancang, 

menyelaras, memantau dan melaksanakan program/aktiviti penanaman pokok 

di Universiti. 

 
6.3 Kaedah pelaksanaan penanaman pokok dibahagikan kepada maklumat 

spesifikasi, tanah campuran, saiz lubang, jarak, kaedah penanaman, kayu 

pancang, sungkupan, kemasan dan rawatan lubang penanaman. Penerangan 

maklumat tersebut adalah seperti berikut : 

 
6.3.1 Spesifikasi: 

 
 

a. Spesifikasi dan kriteria pokok boleh dipilih seperti di Jadual 3: 

Jadual 3 : Spesifikasi dan kriteria pokok 
 

 

Spesifikasi 
Tinggi Batang 

Bersih 
Ukur Lilit/ 
Diameter 

Tinggi 
Keseluruhan 

Pokok saiz biasa 
(Standard) 

1.5m 
25mm - 
75mm 

2m - 2.5m 

Pokok Separa Matang 
(Semi Instant) 

 
1.8m 

75mm - 
150mm 

 
3m - 5m 

Pokok Matang (Instant) 2m 
75mm - 
150mm 

5m ke atas 

Pokok Ekstra Matang 
(Extra Instant) 

 
2.5m 

 
450mm 

 
5m ke atas 

 
b. Penanaman pokok perlu menepati saiz dan spesifikasi yang 

dicadangkan bagi memastikan pembangunan landskap yang 

berkualiti. Saiz pokok yang terlalu kecil tidak digalakkan disebabkan 

daya tahan untuk hidup dan kualiti landskap yang rendah; 

 
c. Saiz pokok matang adalah digalakkan bagi mendapatkan kesan 

segera; 

 
d. Pokok yang dipilih mestilah mempunyai batang yang tegak, sihat 

dan sistem pencabangan yang baik. 

 
6.3.2 Tanah Campuran: 

 
 

a. Nisbah tanah campuran yang betul adalah 3 : 2 : 1 iaitu 3 bahagian 

tanah berlom (gembur), 2 bahagian bahan organik dan 1 bahagian 

pasir. 

 
6.3.3 Saiz Lubang: 

 
a. Saiz lubang bagi pokok standard yang diperlukan adalah 1.0m x 

1.0m x 1.0m; 

b. Saiz lubang bagi pokok Instant dan Extra Instant yang diperlukan 

adalah 1.5m x 1.5m x 1.5m; 

 
c. Bagi kawasan penanaman yang mempunyai masalah utiliti bawah 

tanah, lubang penanaman perlu dilebarkan di bahagian permukaan. 

 
6.3.4 Jarak: 

 
a. Penanaman pokok perlu mengambil kira jarak pokok dengan 

sebarang struktur binaan seperti kerb, laluan pejalan kaki, 

longkang/perparitan, tembok penahan, pagar, “feeder box TNB”, 

lubang utiliti dan lain-lain yang seumpamanya hendaklah sekurang- 

kurangnya 3 meter; 

 
b. Pokok yang ditanam pada kawasan landskap/hijau yang 

bersambung dengan sempadan bangunan perlu dijarakkan 

sekurang-kurangnya 5 meter dari sempadan bangunan; 

 
c. Jarak pokok yang ditanam antara satu sama lain di dalam kawasan 

cadangan hendaklah sekurang-kurangnya 6 meter atau lebih di 

antara satu sama lain. 

 
6.3.5 Kaedah Penanaman: 

 
a. Semua pokok mestilah ditanam dengan segera sebaik sahaja tiba 

di tapak penanaman; 

 
b. Elakkan daripada menanam pada masa cuaca kering dan panas 

terik untuk mengelakkan sistem akar mengering dan daun melecur; 

c. Kaedah penanaman yang sempurna dan betul adalah seperti 

berikut : 

 
i. Pastikan lubang tanaman telah disediakan mengikut 

spesifikasi yang betul. 

ii. Masukkan ¼ daripada lubang penanaman dengan tanah 

campuran dan baja pengakaran. 

 
iii. Pilih dan masukkan pokok ke dalam lubang penanaman dan 

pastikan pokok tegak dan lurus. 

 
iv. Pacak kayu pancang mengikut spesifikasi yang betul dan isi 

lubang dengan tanah campuran. 

 
v. Siram sebaik sahaja pokok ditanam. 

 
 

6.3.6 Kayu Pancang : 

 
a. Kayu pancang yang digunakan perlu bersaiz 50mm x 50mm x 

3000mm dan memastikan kayu pancang menopang pokok yang 

ditanam. 

 
6.3.7 Sungkupan : 

 
 

a. Penggunaan bahan sungkupan akan mengurangkan kadar 

pemeluwapan atau sejatan air permukaan tanah; 

 
b. Digalakkan memilih sungkupan dari bahan organik yang mudah 

reput dan kering seperti sabut kelapa, kompos sawit, sekam padi 

dan cocoa fiber; 

 
c. Ketebalan sungkupan yang sesuai adalah 150mm. 

 
6.3.8 Kemasan dan Rawatan Lubang Penanaman : 

 
 

a. Sediakan kawasan terbuka di pangkal pokok; 

 
b. Sediakan lubang untuk pengairan dan pengudaraan; 

 
c. Gunakan kekisi pokok atau tree grating; 

d. Gunakan paip PVC sebagai lubang saluran pengudaraan, 

pembajaan atau pengairan. 

 
7.0 PERANAN DAN TANGGUNGJAWAB 

 

7.1 PPP :  

 

7.1.1 Memastikan program yang melibatkan penanaman dan penebangan 

pokok mendapat kelulusan terlebih dahulu; 

 

7.1.2 Memastikan sebarang pokok sedia ada yang perlu ditebang di dalam 

UTHM digantikan dengan pokok yang baharu dengan nisbah 1 : 1; 

 

7.1.3 Memastikan pokok yang mempunyai nilai sejarah tidak dibenarkan 

ditebang kecuali dengan kaedah pemindahan pokok ke lokasi lain; 

 

7.1.4 Memberi khidmat nasihat kaedah penanaman pokok yang betul; 

 

7.1.5 Memantau program penanaman pokok yang dilaksanakan; 

 

7.1.6 Merekodkan inventori pokok yang ditanam/ditebang semasa program 

dan menyerahkan rekod inventori kepada SCO setiap enam (6) bulan; 

 

7.1.7 Memantau tumbesaran pokok selama penyelenggaraan masih di 

bawah tanggungjawab kontraktor penanaman pokok; 

 

7.1.8 Memastikan penanaman pokok yang baharu adalah selari dengan 

aturan landskap Universiti. 

7.2 BPF : 
 

 

7.2.1 Memberi khidmat nasihat kaedah penyelenggaraan pokok yang betul; 

 
7.2.2 Memantau penyelenggaraan pokok; 

7.2.3 Merekodkan inventori pokok yang hidup/mati semasa proses 

penyelenggaraan dan menyerahkan rekod inventori kepada SCO 

setiap enam (6) bulan; 

 
7.2.4 Memantau tumbesaran pokok adalah selari dengan landskap Universiti 

sekiranya penyelenggaraan di bawah tanggungjawab BPF. 

 
7.3 Penganjur Program : 

 
 

7.3.1 Mendapatkan kelulusan daripada PPP sebelum aktiviti penanaman 

pokok dilaksanakan; 

 
7.3.2 Memastikan penanaman pokok mengikut kaedah pelaksanaan yang 

ditetapkan; 

 
7.3.3 Menyerahkan maklumat berkaitan pokok yang ditanam kepada PPP; 

 
7.3.4 Memantau tumbesaran pokok selama penyelenggaraan masih di 

bawah tanggungjawab penganjur program; 

 
7.3.5 Memastikan serahan pokok kepada BPF dilakukan setelah tamat 

tempoh penyelenggaraan di bawah tanggungjawab penganjur program. 

 
7.4 SCO : 

 
 

7.4.1 Menyediakan bahan hebahan berbentuk infografik, video dan lain-lain 

pendekatan yang dapat membantu menyampaikan maklumat berkaitan 

Garis Panduan ini; 

 
7.4.2 Melaksanakan pemantauan pada bila-bila masa yang difikirkan perlu 

tanpa notis dan makluman. 

 
7.5 SCO, PPP & BPF : 

 
7.5.1 Menilai dan mengkaji semula Garis Panduan ini sekali dalam tempoh tiga 

(3) hingga lima (5) tahun atau berdasarkan keperluan 

7.6 Jawatankuasa Pengurusan Kelestarian Universiti (JPKU): 
 
 

7.6.1 Memberi khidmat nasihat dan cadangan berdasarkan kepakaran bagi 

kaedah penganjuran aktiviti penaman pokok di Universiti; 

 
7.6.2 Memberi khidmat nasihat dan cadangan berdasarkan kepakaran 

semasa proses semakan Garis Panduan berkaitan penganjuran aktiviti 

penanaman pokok di Universiti; 

 
7.6.3 Memberi khidmat nasihat dan cadangan berdasarkan kepakaran bagi 

mengenal pasti isu yang berkemungkinan dihadapi dalam penganjuran 

aktiviti penaman pokok di Universiti. 

 
8.0 TADBIR URUS GARIS PANDUAN 

 
 

Jadual 4 : Tadbir urus Garis Panduan 
 

 

Pemilik Garis Panduan Pejabat Kampus Lestari (SCO),UTHM 

Pengurus Dokumen Polisi PTj Pengarah, Pejabat Kampus Lestari (SCO) 

Pengurus Dokumen Polisi Ketua Unit Governan dan Pengurusan Dasar 

 
8.1 Tanggungjawab Pemilik Garis Panduan : 

 
8.1.1 Bertanggungjawab kepada pindaan Garis Panduan serta mendapatkan 

perakuan daripada Jawatankuasa Eksekutif seterusnya kelulusan 

daripada Lembaga Pengarah Universiti; 

 
8.1.2 Bertanggungjawab untuk memastikan Garis Panduan yang berkaitan 

dihebahkan kepada warga Universiti; 

 
8.1.3 Bertanggungjawab melaksanakan semakan Garis Panduan sekali 

dalam tempoh tiga (3) hingga lima (5) tahun atau berdasarkan 

keperluan; 

8.1.4 Bertanggungjawab memastikan Garis Panduan boleh diakses untuk 

rujukan oleh warga Universiti. 

 
8.2 Tanggungjawab Pengurus Dokumen Polisi PTj : 

 

 
8.2.1 Bertanggungjawab kepada semua penyimpanan, perekodan dan 

pengemaskinian Garis Panduan di PTj; 

 
8.2.2 Memastikan Garis Panduan dilaksanakan pihak yang berkaitan. 

 
 

8.3 Tanggungjawab Pengurus Dokumen Polisi : 
 

 
8.3.1 Bertanggungjawab kepada semua penyimpanan, perekodan dan 

pengemaskinian Garis Panduan; 

 
8.3.2 Bertanggungjawab memastikan Garis Panduan ini dihebahkan melalui 

pekeliling rasmi Universiti. 

 
9.0 PETUNJUK PRESTASI UTAMA GARIS PANDUAN 

 
 

9.1 Susun atur penanaman pokok adalah selari dengan landskap Universiti. 
 
 

9.2 Tumbesaran pokok-pokok yang ditanam adalah dalam keadaan yang baik. 

 
10.0 PEMAKAIAN PANDUAN 

 
 

Panduan ini akan dikuatkuasakan selepas mendapat pengesahan daripada Jawatankuasa 

Pengurusan Kelestarian Universiti (JPKU) dan kelulusan daripada Lembaga Pengarah 

Universiti. 

11.0 KAWALAN 

 
Jadual 5 : Kawalan 

 

 

No. Edisi Tarikh Diluluskan Diluluskan Oleh Pindaan 

1.0 xx/xx/xxxx 
Jawatankuasa Eksekutif 

(JKE) 
- 

CARTA ALIR 
KAEDAH PELAKSANAAN GARIS PANDUAN 

 
Tindakan 

 
 
 
 
 

 
SCO 

 
 

 
Penganjur Program 

 
 

 
Penganjur Program 

 
 
 

 
Penganjur Program 

 

Penganjur Program/ 
PPP/BPF 

 
 
 
 

 
PPP/BPF 

 
 
 

 
SCO/PPP/BPF/JPRU 

 
 
 

 
SCO 

 
 
 
 
 
 
 
 

 
Rajah 1: Carta alir kaedah pelaksanaan Garis Panduan 

 
Mula 

Mendapatkan kelulusan daripada PPP sebelum aktiviti 
penanaman pokok dilaksanakan 

Menyediakan bahan hebahan berbentuk infografik, video 
dan lain-lain pendekatan yang dapat membantu 
menyampaikan maklumat berkaitan Garis Panduan ini 

Memastikan penanaman pokok mengikut kaedah 
pelaksanaan yang ditetapkan (6.0 Proses Pelaksanaan) 

 
 

 
Tamat 

Melakukan pemantauan pada bila-bila masa yang difikirkan 
perlu tanpa notis dan makluman 

Menilai dan mengkaji semula Garis Panduan sekali dalam 
tempoh tiga (3) hingga lima (5) tahun atau berdasarkan 
keperluan 

 
Merekodkan inventori pokok dan menyerahkan rekod 
inventori kepada SCO setiap enam (6) bulan 

Memantau tumbesaran pokok selama tempoh di bawah 
tanggungjawab masing-masing 

Menyerahkan maklumat berkaitan pokok yang ditanam 
kepada PPP dan melakukan serahan kepada BPF selepas 
tamat  tempoh  penyelengaraan  di  bawah  penganjur 


